IL-PARROCCA U L-KRIPTA TA’ SAN PAWL TAR-RABAT

FID-DAWL TA’ VIZTA PASTORALI TAS-SENA 1615

MIBNIJIN FUQ 400 SENA ILU

Wagqt li sejrin infakkru l-knisja parrokkjali u
lI-kripta ta’ San Pawl tar-Rabat, ma ngibux
quddiem ghajnejna t-tempju tant sabih u
I-knisja tal-grotta tant artistika li nafu bihom
illum. Sejrin niktbu fuq bini ta’ knisja li ma
kellux idum wieqaf hlief ghal madwar mitt
sena. Meta nghidu ghall-knisja parrokkjali
nifhmu ghal dik li kienet tezist gabel ma
nbniet din tal-lum. Hi wkoll kienet fl-istess
post, fuq in-naha tal-lemin tal-grotta, u
f’pozizzjoni aktar fil-gholi, kif narawha llum.

Qabel iz-zmien ta’ l-assedju 'l-kbir, faqar
kbir u biza’ kienu jahkmu fuq il-gzejjer
taghna. Ghalhekk, kemm il-knisja parrokkjali
kif ukoll il-kripta ta’ magembha kienu xi ftit
mitlugin. Imma, meta gie 1-Vizitatur Ap-
postoliku Mons. Pietru Dusina, fis-sena 1575,
hu sab knisja parrokkjali li kienet ged tinbena
mill-gdid. Din tlestiet tliet snin izjed tard:
jigifieri fis-sena 1578. Dwar din il-knisja li
illum ma ghadhiex tezisti, izjed ghadna nistghu
nsibu hafna taghrif f’kitbiet uffi¢jali li gatt
ma gew stampati.

L-EWWEL VIZTA TA’ CAGLIARES

Mons. Baldassri Cagliares kien ghadu kif
lahaq Isqof ta’ Malta u Ghawdex. Hu malajr
beda vizta pastorali fid-djocesi. Ir-Rabat, dej-
jem kien minn ta’ quddiem nett fil-vizti
pastorali ta’ I-imghoddi. Fit-8 ta’ Settembru,
1615, 1-Isqof beda mill-Kattidral u mill-
knejjes 1-ohra ta’ 1-Imdina. Imbaghad, fl-1 ta’
Ottubru, 1615, hu gie r-Rabat.

Ftit snin gabel, u ezattament fis-sena 1610,
kienet ghadha kemm saret firda bejn il-knisja
parrokkjali u l-kripta. L-Arcipriet ta’ dak
iz-zmien kien Dun Gwann Debono (AAM,
Visit., 8, 1615, £.86v).

IL-PARROCCA U MADWARHA

Il-knisja parrokkjali dejjem issejhet San Pawl
Ta’ Barra s-Swar. B’dan it-titlu, hi ma kenitx
tithallat mal-Katidral ta’ 1-Imdina, li hu wkoll

gie ddedikat lil San Pawl. Quddiem il-
parroccéa li fil-genb taghha kien hemm ¢imiter-
ju. Nafu tajjeb mill-istorja li dak i¢-¢cimiterju
kien mimli kappelel. F’din il-vizta, tissemma
dik li kienet iddedikata lil San Gwann.
Tissemma wkoll kappella ohra li kienet tezisti
sa zmien gabel; dik kienet iddedikata lil San
Nikola; imma ma kenitx ghadha hemm izjed
ghaliex kienet iggarrfet (/bid., ff.86v,91v).

Il-knisja parrokkjali kellha wkoll kampnar
maghha. Fuqu kien hemm imdendlin zewg
gniepen: wahda kbira u ohra zghira. Id-
deskrizzjoni tal-vizta pastorali tghaqgad ’il
dan il-kampnar mal-kripta. Ir-raguni hi
ghaliex fil-kripta kien hemm tarag li kien
iwassal sa fuq il-kampnar. Imma l-vizitatur
ordna biex lil dak il-garigor jaghmlulu bieb
halli bil-lejl jissakkar (/b.,f.91r).

ARTAL BI KWADRU KBIR TA’
SAN PAWL

I1-Vizitatur, immexxi mill-ar¢ipriet Debono,
ghamel il-vizta tieghu fil-knisja parrokkjali.
Bhalma jsir dejjem, hu osserva tajjeb l-artal
maggur fejn kien hemm it-tabernaklu. Biex
ma jigrix dak li ma hux mixtieq, l-ar¢ipriet gie
rakkomandat li jsakkar dejjem it-tabernaklu
bi¢-cavetta matul il-lejl, u ¢-cavetta kellha
tinzamm ghandu stess. Fuq it-tabernaklu,
kien hemm salib tal-bronz (/b.,f.86v).

Il-kwadru polittiku ta’ dak iz-zmien ghadu
jezisti. Dan illum tqieghed taht il-kwadru kbir
tal-knisja parrokkjali ta’ Zzmienna. Ghalkemm
dak il-kwadru ta’ pittur mhux maghruf hu
hafna icken mit-titular attwali, l-isqof
Cagliares iddeskrivieh bhala kwadru kbir. Im-
ma, f.-fatt, f’dak iz-zmien, kien akbar minn
kif nafuh illum ghax kellu bic¢¢iet ohrajn
mieghu li, biz-zmien, tnehhew. Dan hu
kwadru ta’ San-Pawl, u wiehed mill-kwadretti
jfakkar in-nawfragju ta’ l-appostlu fil-gzira
taghna. Dak iz-zmien ma kienx hemm madum
fil-knisja. Ghalhekk, it-trab kien jista’
jaghmel hafna hsara. Ghal din ir-raguni, il-
kwadru ta’ l-artal maggur kien jitghatta halli
ma jigrilux hsara.



Fil-qrib ta’ l-artal maggur, kien hemm xi
ogbra. L-artal maggur bil-kwadru (jew ikona)
tieghu, kien magqtugh mill-kumplament tal-
korsija. Balavostri kienu jdawru l-presbiterju
kollu, u kont trid tinzel tliet targiet biex tigi
fil-korsija. F’nofs l-artal maggur, kien hemm
ukoll xbiha ta’ Kristu Msallab thares lejn il-
poplu. Kien hemm fil-qrib bi¢c¢a njama hierga
mill-hajt, u maghha kienu jiddendlu tliet lam-
pieri tal-bronz. Il-lampier li kien fin-nofs kien
jibga’ jixghel dejjem (Ib., £.91r-v).

ARTALI OHRAJN TAL-PARROCCA

Il-parroc¢éa kellha erba’ artali: tnejn fuq il-
lemin, u tnejn ohra fuq ix-xellug. L-ewwel ar-
tal ta’ fuq il-lemin kien iddedikat lit-7rasfig-
urazzjoni tal-Mulej, minna maghruf bhala
s-Salvatur. Kien kwadru mpitter fuq it-tila.
Fin-naha ta’ fuq tieghu, #ghamla ta’ ark im-
dahhal fil-hajt, kien hemm pittura tal-
gudizzju universali. Ma’ genb l-artal, kien
hemm hadida mdahhla fil-hajt, u maghha
kien jiddendel lampier (/b.,ff.88r-89r).

Fac¢cata tieghu, fuq ix-xellug, kien hemm
l-artal bil-kwadru tal-qaddisin Krispin u Kris-
pinjanu. In-nies tas-snajja tar-Rabat u ta’
I-Imdina kienu jiehdu hsieb li dak I-artal ma
jkun jonqgsu xejn. Dawn kienu jzommu lam-
pier li fil-granet ta’ Hdud u Festi jixeghluh
dejjem. Fuq l-artal, dawk tas-snajja kienu
jaraw li jigi ¢elebrat xi quddies u li ssir il-festa
tieghu (/b.,f.89r-v).

Aktar ’l isfel, fuq il-lemin, kien hemm artal
bil-kwadru li jgib fih J/I-Madonna bil-Qaddisin
San Pawl u San Gwann Battista. Quddiemu,
fuq ix-xellug, kien hemm l-artal li kellu
l-kwadru tat-Trinita Qaddisa; imma n-nies
kienet issejjahlu l-artal ta’ l-Ispirtu s-Santu.

Fuq in-naha ta’ wara, kien hemm sagristija
kbira bizzejjed, u mdawla sewwa. Fiha, kienu
jinzammu l-paramenti sagri. Imma I-Isqof
Cagliares ordnalhom biex jiehdu hsieb Ii fil-
knisja jsir konfessjonarju ta’ stil modern
(Ib. ,f£.89v-90r).

KRIPTA MEQJUMA

Ma’ gemb il-knisja parrokkjali, imma, f’livell
izjed baxx, kien hemm il-kripta, li kienet
tigbor fiha l-ghar ghaziz ta’ San Pawl. Mill-
knisja parrokkjali, kien hemm hafna tarag li
jwassal ghaliha. Imma, imbaghad, mill-
kripta, kien hemm tarag iehor li kien jaghti
ghat-triq.

F’dik il-kripta, il-qima lejn San Pawl kienet
kbira hafna. Fil-kripta, l-artal maggur kien
imdahhal go ark fil-hajt. L-ark kien impitter
kollu kemm hu. Ma’ genb l-artal, fit-tarf ta’
l-ark, kien hemm /ampier i jinzamm dejjem
Jixghel. L-artal kien tal-gebel b’lavur tajjeb
hafna. Id-dahla ta’ dak l-ark kienet tinghalaq
b’bieb ta’ l-injam. Fuq l-artal tal-kripta, kien
hemm statwa ta’ San Pawl ta’ l-injam u
ndurata (Zb.,£.90v).

STATWI TA’ L-INJAM

Fugq il-lemin ta’ I-artal maggur tal-kripta, kien
hemm statwa ¢kejkna ta’ San Duminku. Ohra
tal-Madonna kienet fuq artal fejn kienu
jinzammu mghottija xi relikwi.

Fil-kripta, kien hemm ukoll kappella ¢ke-
jkna maqtugha fil-gebel. Fuq l-artal taghha,
kien hemm statwa ta’ njam indurat, li tif-
figura ’1 San Luga Evangelista. F’rokna ta’
dik il-kappella, kien hemm statwa ohra ta’
l-injam ta’ Sidna Gesu Kristu marbut mal-
kolonna.

Kien hemm dahla ohra f’ghamla ta’ ark, u
din kienet tifforma kappella ohra c¢kejkna.
Fuq l-artal taghha kien hemm dagsxejn ta’
statwa ta’ Kristu ged jitnizzel mis-salib u jit-
gieghed fi hdan Ommu Marija. 11-Madonna
kienet f’qaghda li donnha qged turih lill-poplu
sabiex igimu.

Fugq artal iehor, kien hemm statwa ohra ta’
l-injam li tiffigura ’1 Kristu Rxoxt. (Ib., £.91r).

F’dak iz-zmien il-kripta kienet qed tizzejjen
min-nobbli kavallier spanjol Giovanni
Beneguas. Ma kienx jonqos hliet sentejn biex
dik il-kripta tigi mghollija ghall-gieh ta’
Kolleggjata ta’ 1-Ordni ta’ San Gwann, b’har-
sien spe¢jali u kontinwu mill-Kavallieri.



